1994 вося лӧддза-номъя тӧлысь 6 лун                                                  XІІ-20/1 №

КОМИ РЕСПУБЛИКАСА ОЛАНПАС

Коми Республикаса канму канпас йылысь
(1997.12.26  50-РЗ №-а; 2000.10.17  52-РЗ №-а; 2001.04.10  16-РЗ №-а; 2003.05.12  29-РЗ №-а; 2004.04.07  13-РЗ №-а; 2008.04.30  25-РЗ №-а; 2008. 09.29 95-РЗ №-а; 2010.02.17 11-РЗ №-а;  2010.12.20 152-РЗ №-а; 2014.04.28 22-РЗ №-а; 2014.09.26 110-РЗ №-а Коми Республикаса оланпасъясӧн пыртӧм вежсьӧмъясӧн)

Россия Федерацияса оланпастэчас да Коми Республикаса Оланподув серти тайӧ Оланпасӧн лӧсьӧдсьӧ Коми Республикалӧн канму канпас, сылӧн серпас да сыӧн официальнӧя вӧдитчанног. 

1 статья. Коми Республикалӧн канму канпас лоӧ Коми Республикалӧн официальнӧй канму символӧн. 
2 статья. Коми Республикалӧн канму канпас – пермскӧй зверинӧй стиль серти серпасалӧм веськыда видзӧдысь зарни варыш, коді гӧрд геральдическӧй пӧв вылын; лэбач морӧсас – аньлӧн чужӧмбан, кодӧс кытшалӧ квайт йӧра юр (сюръястӧг), быд боксянь куимӧн; ставсӧ серпасалӧма зарниӧн. 
3 статья. Коми Республикаса канму канпассӧ позьӧ вӧчны сьӧда-еджыда рӧмъясӧн, а сідзжӧ сійӧс позьӧ вӧчны геральдическӧй пӧвтӧг ӧти сикас зарни рӧмӧн. 
4 статья. Коми Республикалысь канму канпас серпасалӧны:

1) Коми Республикаса оланпасъяс, Коми Республикаса Каналан Сӧветлӧн шуӧмъяс, Коми Республикаса Юралысьлӧн индӧдъяс да тшӧктӧмъяс, Коми Республикаса Веськӧдлан котырлӧн шуӧмъяс да тшӧктӧмъяс, Коми Республикаса министерствояслӧн да олӧмӧ пӧртысь власьт мукӧд органлӧн нормативнӧй инӧда актъяс, Коми Республикаса Оланподув Ёрдлӧн, Коми Республикаын мирӧвӧй ёрдысьяслӧн помшуӧмъяс, Коми Республикаса видзӧдан-арталан палаталӧн представлениеяс да предписаниеяс, Коми Республикаса бӧрйысян комиссиялӧн помшуӧмъяс бланокъяс вылын;

2) Коми Республикаса Каналан Сӧветлӧн, Коми Республикалӧн Каналан Сӧветса Веськӧдлысьлӧн, Коми Республикалӧн Каналан Сӧветса Веськӧдлысьӧс вежысьяслӧн, Коми Республикаса Юралысьлӧн, Коми Республикаса Юралысьӧс вежысьяслӧн, Коми Республикаса Веськӧдлан котырлӧн, Коми Республикалӧн Веськӧдлан котырса Веськӧдлысьлӧн, Коми Республикаса Оланподув Ёрдлӧн, Коми Республикаын морт инӧдъяс торъя дорйысьлӧн, Коми Республикаын асшӧр уджалысьяслысь инӧдъяс торъя дорйысьлӧн, Коми Республикаса Юралысь бердын кага инӧдъяс торъя дорйысьлӧн, Коми Республикаса видзӧдан-арталан палаталӧн, Коми Республикаса бӧрйысян комиссиялӧн, Коми Республикаын мирӧвӧй ёрдысьяслӧн, Коми Республикаса министерствояслӧн да олӧмӧ пӧртысь власьт мукӧд органлӧн, Коми Республикаса канму органъяслӧн, Коми Республикаса канму учреждениеяслӧн, Коми Республикаса канму ӧтувъя предприятиеяслӧн бланокъяс вылын;

3) Коми Республикаса Каналан Сӧветлӧн, Коми Республикаса Юралысьлӧн, Коми Республикаса Веськӧдлан котырлӧн, Коми Республикаса Оланподув Ёрдлӧн, Коми Республикаын морт инӧдъяс торъя дорйысьлӧн, Коми Республикаса видзӧдан-арталан палаталӧн, Коми Республикаса бӧрйысян комиссиялӧн, Коми Республикаса министерствояслӧн да олӧмӧ пӧртысь власьт мукӧд органлӧн, Коми Республикаса канму органъяслӧн, Россия Федерацияын Коми Республикаӧс петкӧдланінъяслӧн, Россия Федерацияса субъектъясын Коми Республикаӧс петкӧдланінъяслӧн, суйӧрсайса канму мутасын Коми Республикаӧс петкӧдланінъяслӧн, Коми Республикаын меставывса асвеськӧдлан органъяслӧн (водзӧ — меставывса асвеськӧдлан органъяс), организацияяслӧн налӧн котыртан-инӧда форма вылӧ видзӧдтӧг канпаса печатьяс вылын;

4) Коми Республикаса Каналан Сӧветлӧн, Коми Республикаса Юралысьлӧн, Коми Республикаса Веськӧдлан котырлӧн керка банын, Коми Республикаса  Оланподув Ёрдлӧн, Коми Республикаын морт инӧдъяс торъя дорйысьлӧн, Коми Республикаын асшӧр уджалысьяслысь инӧдъяс торъя дорйысьлӧн, Коми Республикаса Юралысь бердын кага инӧдъяс торъя дорйысьлӧн, Коми Республикаса видзӧдан-арталан палаталӧн, Коми Республикаса бӧрйысян комиссиялӧн, Коми Республикаын мирӧвӧй ёрдысьяслӧн, Коми Республикаса министерствояслӧн да олӧмӧ пӧртысь власьт мукӧд органлӧн, Коми Республикаса канму органъяслӧн, Россия Федерацияын Коми Республикаӧс петкӧдланінъяслӧн, Россия Федерацияса субъектъясын Коми Республикаӧс петкӧдланінъяслӧн, суйӧрсайса канму мутасын Коми Республикаӧс петкӧдланінъяслӧн, меставывса асвеськӧдлан органъяслӧн вывескаяс вылын;

5) Коми Республикаса Юралысьлӧн, Коми Республикалӧн Каналан Сӧветса Веськӧдлысьлӧн, Коми Республикалӧн Веськӧдлан котырса Веськӧдлысьлӧн; Коми Республикалӧн Оланподув Ёрдса Веськӧдлысьлӧн, Коми Республикалӧн видзӧдан-арталан палатаса веськӧдлысьлӧн, Коми Республикалӧн бӧрйысян комиссияса веськӧдлысьлӧн, Россия Федерацияын Коми Республикаӧс петкӧдлысьяслӧн, Россия Федерацияса субъектъясын Коми Республикаӧс петкӧдлысьяслӧн, суйӧрсайса канму мутасын Коми Республикаӧс петкӧдлысьяслӧн уджалан жыръясын, Коми Республикалӧн Каналан Сӧветса, Коми Республикалӧн Веськӧдлан котырса Веськӧдлысьлӧн, Коми Республикаса Веськӧдлан котырлӧн да меставывса асвеськӧдлан бӧрйӧм органъясса, Коми Республикаса бӧрйысян комиссияса заседаниеяс нуӧдан залъясын, Коми Республикаса Оланподув Ёрдлӧн, Коми Республикаын мирӧвӧй ёрдысьяслӧн ёрд заседание нуӧдан залъясын, чужӧм кагаӧс да выль гозъяӧс кыпыда пасъян жыръясын;

6) Коми Республикалӧн Каналан Сӧветса депутатъяслӧн эскӧданпасъясын, служебнӧй эскӧданпасъясын, кутшӧмъясӧс сетӧны Коми Республикаса канму власьт органъяс, Коми Республикаса канму органъяс. Коми Республикалысь канму канпас позьӧ серпасавны Коми Республикаса канму чинын уджалысь чина йӧзлӧн да бӧръян муниципальнӧй чина йӧзлӧн торъя пас вылын;

7) Коми Республикаса Каналан Сӧветлӧн, Коми Республикаса Юралысьлӧн, Коми Республикаса олӧмӧ пӧртысь власьт органъяслӧн официальнӧй изданиеяс вылын;

8) магистральнӧй туйяс вылын Коми Республикалысь мудор индысь пасъясын;

9) Коми Республикаса канму наградаяс, Коми Республикаса мукӧд награда, Коми Республикаын ошкӧмъяс вылын, мый индӧны «Коми Республикаын наградаяс да ошкӧмъяс йылысь» Коми Республикаса Оланпас серти, да на дорӧ эскӧданпасъясын, Коми Республикаса Веськӧдлан котырлӧн премияа лауреатъяслӧн дипломъясын да почёта пасъясын.
5 статья. Коми Республикалысь канму канпас вермӧны серпасавны: 

1) Коми Республикаса Каналан Сӧветлӧн комитетъясса веськӧдлысьяслӧн, Коми Республикалӧн министерствоясса да олӧмӧ пӧртысь мукӧд органса юрнуӧдысьяслӧн, Коми Республикаса канму органъясса юрнуӧдысьяслӧн, Коми Республикаын морт инӧдъяс торъя дорйысьлӧн, Коми Республикаын асшӧр уджалысьяслысь инӧдъяс торъя дорйысьлӧн, Коми Республикаса Юралысь бердын кага инӧдъяс торъя дорйысьлӧн, меставывса асвеськӧдлан органъясса юрнуӧдысьяслӧн, Коми Республикаын федеральнӧй олӧмӧ пӧртысь власьт органъясса да налӧн мутас органъясса юрнуӧдысьяслӧн, Коми Республикалӧн Оланподув Ёрдса ёрдысьяслӧн, Коми Республикалӧн Медвылыс Ёрдса, Коми Республикалӧн арбитражнӧй ёрдса веськӧдлысьяслӧн, Коми Республикаса прокурорлӧн, районъясын федеральнӧй ёрдса веськӧдлысьяслӧн, федеральнӧй ёрдысьяслӧн, Коми Республикаын мирӧвӧй ёрдысьяслӧн, прокуроръяслӧн, Коми Республикалӧн канму власьт органъясса юрнуӧдысьясӧс вежысьяслӧн уджалан жыръясын, Коми Республикаын федеральнӧй ёрдъяслӧн ёрд заседаниеяс нуӧдан залъясын;
2) меставывса асвеськӧдлан органъясӧн примитӧм (лэдзӧм) нормативнӧй инӧда акт бланокъяс вылын;

3) меставывса асвеськӧдлан органъяслӧн мукӧд бланок вылын;

4) меставывса асвеськӧдлан органъяслӧн вывескаяс вылын, а сідзжӧ жыръясын, кӧні нуӧдӧны меставывса асвеськӧдлан органъяслысь заседаниеяс;

5) официальнӧй документъясын, кутшӧмъясӧс сетӧны меставывса асвеськӧдлан органъяс;

6) муниципальнӧй ӧтувъя предприятиеяслӧн да муниципальнӧй учреждениеяслӧн бланокъяс вылын;

7) Коми Республикаса Юралысьӧн, Коми Республикаса канму власьт органъясӧн ошкӧм либӧ котыртӧм официальнӧй да культурно-массӧвӧй мероприятиеяс, фестивальяс да конкурсъяс оформитан элементъяс вылын.
6 статья. Коми Республикаса Юралысьӧн вермас лоны  артыштӧма мукӧдтор, кӧні официальнӧя лоӧ серпасалӧма Коми Республикалысь канму канпас. 
7 статья. Коми Республика мутасын муниципальнӧй юкӧнъяслӧн, ӧтйӧза ӧтувъяслӧн, организацияяслӧн налӧн котыртан-инӧда форма вылӧ видзӧдтӧг канпасъясыс (геральдика пасъясыс) оз вермыны лоны ӧткодьӧсь Коми Республикаса канму канпаскӧд.

Коми Республикаса канму канпас оз вермы лоны геральдика подулӧн муниципальнӧй юкӧнъяслӧн, ӧтйӧза ӧтувъяслӧн, организацияяслӧн налӧн котыртан-инӧда форма вылӧ видзӧдтӧг канпасъяслы (геральдика пасъяслы). 
8 статья. Кор Коми Республикалысь канму канпас да мукӧд канпас петкӧдлӧма ӧтпырйӧ, найӧс индӧны тадзи, сулавны кӧ налы воча чужӧмӧн: 

1) Коми Республикалӧн канму канпас да Россия Федерациялӧн канму канпас - веськыдладорас Коми Республикалӧн канму канпас;

2) Коми Республикалӧн канму канпас, Россия Федерациялӧн канму канпас да муниципальнӧй юкӧнлӧн либӧ ӧтйӧза ӧтувлӧн да организацияяслӧн налӧн котыртан-инӧда форма вылӧ видзӧдтӧг канпас (геральдика пас) - Россия Федерациялӧн канму канпассянь шуйгаладорас Коми Республикалӧн канму канпас;

3) Коми Республикалӧн канму канпас да муниципальнӧй юкӧнлӧн либӧ ӧтйӧза ӧтувлӧн да организацияяслӧн налӧн котыртан-инӧда форма вылӧ видзӧдтӧг канпас (геральдика пас) - шуйгаладорас Коми Республикалӧн канму канпас;

4) канпаслӧн (геральдика паслӧн) лыдыс абу чётнӧй (Россия Федерациялӧн канму канпастӧг) – шӧрас Коми Республикалӧн канму канпас;

5) канпаслӧн лыдыс чётнӧй (но кыкысь унджык) (Россия Федерациялӧн канму канпастӧг) – шӧрсяньыс шуйгаладорджык Коми Республикалӧн канму канпас.

Кор ӧтпырйӧ петкӧдлӧны Коми Республикалысь канму канпас, Россия Федерациялысь канму канпас да мукӧд канпас (геральдика пас), Коми Республикалӧн канму канпасыс Россия Федерациялӧн канму канпаскӧд мед вӧлі ыджданас ӧткодь, а муниципальнӧй юкӧнъяслӧн, ӧтйӧза ӧтувъяслӧн да организацияяслӧн налӧн котыртан-инӧда форма вылӧ видзӧдтӧг  канпасыс (геральдика пасыс) ыджданас оз вермы лоны ыджыдджык Коми Республикалӧн канму канпасысь. Коми Республикалӧн канму канпас петкӧдлыссьӧ Россия Федерациялӧн канму канпаскӧд ӧти тшупӧдын да оз вермы петкӧдлыссьыны мукӧд канпасысь (геральдика пасысь) улынджык. 
Коми Республикаса канму канпассӧ ӧшӧдӧны сылӧн улысса юкӧнсянь джоджӧдз 150 сантиметрысь оз этшаджык вылнаын: 

1) стенӧ — тайӧ Оланпаслӧн 4 статьяса 5 пунктын да 5 статьяса 1 пунктын индӧм йӧзлӧн уджалан жыръясын;
2) стенӧ — жыръясын, кӧні нуӧдӧны Коми Республикаса Каналан Сӧветлысь, Коми Республикаса Веськӧдлан котырлысь, Коми Республикаса бӧрйысян комиссиялысь, меставывса асвеськӧдлан органъяслысь заседаниеяс, Коми Республикаса Оланподув Ёрдлысь, Коми Республикаса федеральнӧй ёрдъяслысь, Коми Республикаын мирӧвӧй ёрдысьяслӧн заседаниеяс нуӧдан залъясын, а сідзжӧ чужӧм кагаӧс да выль гозъяӧс кыпыда пасъян жыръясын.
9 статья. Коми Республикалӧн канму канпасыс сылӧн ыджда вылӧ видзӧдтӧг мед вӧлі геральдика серти дзик сэтшӧм жӧ, кыдзи сетӧма  тайӧ Оланпасын вайӧдӧм серпасын. 
Коми Республикаса канму канпас оз позь серпасавны Коми Республикаса канму дӧрапас вылӧ либӧ сылӧн серпас вылӧ, сыысь кындзи, кор серпасалӧны:

1) Коми Республикаса канму власьт органъяс;

2) полиграфическӧй, сувенирнӧй да мукӧд продукция вылын, кутшӧмъяс петкӧдлӧны Коми Республикалысь историческӧй, культурнӧй да мукӧд традиция да аслыспӧлӧслун;
3) Коми Республикаса сборнӧй командаяслӧн, спортивнӧй организацияяслӧн да спортсменъяслӧн, кодъяслы отсӧгсӧ сетӧны Коми Республикаса канму власьт органъяс, кӧлуй да спортивнӧй паськӧм вылын.

Оз позь серпасавны Коми Республикалысь канму канпас муниципальнӧй юкӧнъяслӧн, ӧтйӧза ӧтувъяслӧн, организацияяслӧн налӧн котыртан-инӧда форма вылӧ видзӧдтӧг дӧрапасъяс (налӧн серпасъяс) вылын. 
10 статья. Канму органъясӧн, меставывса асвеськӧдлан органъяс, организацияяс налӧн котыртан-инӧда форма вылӧ видзӧдтӧг Коми Республикалӧн канму канпасӧн вӧдитчӧны наӧн урчитӧм пӧрадок серти тайӧ Оланпаслысь корӧмъяс тӧд вылӧ босьтӧмӧн. 
11 статья. Коми Республикаса канму канпасӧн тайӧ Оланпас торкӧмӧн вӧдитчӧмысь, а сідзжӧ Коми Республикаса канму канпас пыдди пуктытӧмысь кыскӧны кывкутӧмӧ «Коми Республикаын административнӧй кывкутӧм йылысь» Коми Республикаса Оланпас серти. 
Коми Республикалӧн

Медвылыс Сӧветса 

Веськӧдлысь                                                                           Ю.СПИРИДОНОВ

Сыктывкар

1994 вося лӧддза-номъя тӧлысь 6 лун

